
పిఠాపురంలో అఖండ మెజారిటీతో గెలవబోతున్నాం
• శ్రీ పవన్ కళ్యాణ్ పాలనలో ప్రతీ కార్యకర్తకు భాగస్వామ్యం ఉంటుంది
• స్థానిక నేతలతో జనసేన పార్టీ ప్రధాన కార్యదర్శి శ్రీ కె. నాగబాబు
శతఘ్ని న్యూస్: పిఠాపురం నియోజకవర్గం శాసన సభ్యులుగా శ్రీ పవన్ 
కళ్యాణ్ గారు అఖండ మెజారిటీతో గెలవబోతున్నారని, ప్రతీ కార్యకర్తకు 
గౌరవప్రదమైన స్థానం లభిస్తుందని జనసేన పార్టీ ప్రధాన కార్యదర్శి శ్రీ 
కె.నాగబాబు గారు స్పష్టం చేశారు. పిఠాపురంలో శనివారం శ్రీ నాగబాబు 
గారిని కలిసిన స్థానిక నేతలతో ప్రత్యేకంగా మాట్లాడారు. సామాజిక 
బాధ్యతతో వ్యవహరించే శ్రీ పవన్ కళ్యాణ్ గారి లాంటి నాయకుడు దగ్గర 
కార్యకర్తగా పని చేయడానికి ఒక్క రోజు అవకాశం దక్కినా దానికి మించిన 
సంతృప్తి ఉండదని, అలాంటిది ఆయన పోటీ చేసే నియోజకవర్గంలో స్థానిక 
పార్టీ శ్రేణులు, నాయకులు, కార్యకర్తలతో మమేకమై పని చేసే అవకాశం 
లభించడం అదృష్టంగా భావిస్తున్నానని చెప్పారు. ఈ కార్యక్రమంలో పార్టీ 
ఉపాధ్యక్షులు శ్రీ మహేందర్ రెడ్డి, జాతీయ మీడియా అధికార ప్రతినిధి శ్రీ 
వేములపాటి అజయ్ కుమార్, పార్టీ నేతలు శ్రీ మర్రెడ్డి శ్రీనివాస్, శ్రీ నేమూరి శంకర్ గౌడ్, ప్రొ.కె.శరత్ కుమార్, శ్రీ కొలికొండ శశిధర్, జన సైనికులు, వీర మహిళలు పాల్గొన్నారు.
• జనసేనతో కలసి నడిచేందుకు...
శ్రీ పవన్ కళ్యాణ్ గారిని పిఠాపురం నియోజకవర్గంలో అఖండ మెజారిటీతో గెలిపించాలనే లక్ష్యంతో జనసేనతో కలిసి పని చేయడానికి వివిధ వర్గాల ప్రతినిధులు స్వచ్చందంగా 
ముందుకు వస్తున్నారు. శ్రీ నాగబాబు గారిని కలిసి తమ సుముఖత తెలుపుతున్నారు. వారికి తగిన బాధ్యతలను అప్పగిస్తున్నారు.
• బీజేపీ నేతలతో భేటీ
భారత దేశ భవిష్యత్తుకు బీజేపీ ప్రభుత్వం భరోసా ఇస్తోందని జనసేన పార్టీ ప్రధాన కార్యదర్శి శ్రీ కె. నాగబాబు గారు స్పష్టం చేశారు. బీజేపీ పిఠాపురం అసెంబ్లీ కన్వీనర్ డాక్టర్ బుర్రా 
వరుణ్ కృష్ణంరాజ్ ఆధ్వర్యంలో పిఠాపురంలోని బీజేపీ ముఖ్య నాయకులు శనివారం శ్రీ నాగబాబు గారిని ప్రత్యేకంగా కలిశారు. ఈ సందర్భంగా ఆ నేతలకు బీజేపీ పార్టీ ఆవిర్భావ 
దినోత్సవ శుభాకాంక్షలు తెలిపారు. బీజేపీ శ్రేణులు క్రమశిక్షణకు మారుపేరుగా దేశం పట్ల అంకితభావంతో పని చేస్తారని అన్నారు. పొత్తు ధర్మంలో భాగంగా కూటమి అభ్యర్థులు పోటీ 
చేసే ప్రతీ స్థానంలో మూడు పార్టీల నాయకులు, కార్యకర్తలు సమన్వయంతో పని చేస్తూ ఉండడం శుభ పరిణామం అని తెలిపారు. పిఠాపురంలో శ్రీ పవన్ కళ్యాణ్ గారు శాసనసభ్యులుగా 
జనసేన పరిపాలనలో భారతీయ జనతా పార్టీ శ్రేణుల భాగస్వామ్యం కూడా ఉంటుందని వివరించారు.
• అనకాపల్లి బీజేపీ అభ్యర్థి గెలుపు కోసం ప్రచారం చేస్తా
అనకాపల్లి లోక్ సభకు కూటమి అభ్యర్థిగా పోటీ చేస్తున్న బీజేపీ నేత శ్రీ సీ.ఎం. రమేష్ గెలుపు కోసం తానూ ప్రచారం చేస్తానని శ్రీ నాగబాబు గారు వెల్లడించారు. నాయకుడిగా శ్రీ పవన్ 
కళ్యాణ్ గారి ఆదేశం మేరకు అనకాపల్లి లోక్ సభ సీటును భారతీయ జనతా పార్టీ పట్ల అభిమానంతో సంతోషంగా త్యాగం చేసినట్లు చెప్పారు. శ్రీ నరేంద్ర మోడీ గారి పట్ల గౌరవంతో 
అనకాపల్లిలో బిజేపి అభ్యర్థికి అఖండ మెజారిటీ వచ్చే విధంగా కృషి చేయాలని ఇప్పటికే జనసేన నాయకులకు, కార్యకర్తలకు సూచనలు చేశామని తెలిపారు. త్వరలో తాను కూడా 
ప్రచారంలో పాల్గొంటానని చెప్పారు. బీజేపీ నాయకులు శ్రీ దాట్ల రాజు, శ్రీ గండి కొండల రావు, శ్రీ బుర్రె మురళి, శ్రీ తోట ఏడుకొండలు తదితరులు పాల్గొన్నారు.

దొడ్లేరు గ్రామంలో జనసేన కార్యాలయ ప్రారంభోత్సవం
శతఘ్ని న్యూస్: పెదకూరపాడు నియోజకవర్గం: క్రోసూరు మండలం, దొడ్లేరు 
గ్రామంలో జనసేన పార్టీ కార్యాలయం ఉమ్మడి గుంటూరు జిల్లా అధ్యక్షులు గాదె 
వెంకటేశ్వరరావు చేతుల మీదగా ప్రారంభించడం జరిగింది.. అలాగే ఈ కార్యక్రమానికి 
పెదకూరపాడు ఉమ్మడి అభ్యర్థి భాష్యం ప్రవీణ్ పాల్గొన్నారు. ఈ సందర్భంగా గాదె 
మాట్లాడుతూ.. ఈ నియోజకవర్గంలో విపరీతమైన సహజ సంపదని దోచుకుంటున్న 
ఈ ప్రభుత్వం ఇక్కడ అభివృద్ధి మాత్రం మరిచిపోయిందని వృద్దులకు, వితంతువులకు 
ఇచ్చే ప్రభుత్వ పెన్షన్ వాలంటీర్ల ద్వారా ఇవ్వడం జనసేన, తెలుగుదేశం నాయకులు 
అడ్డుకున్నారని వైసీపీ ప్రభుత్వం కల్లబొళ్ళు మాటలు చెప్తూ కాలం గడుపుతుందని. 
సినిమా టికెట్లు, మద్యం బాటిల్లు ప్రభుత్వ ఉద్యోగుల చేత అందించిన ఈ ప్రభుత్వం 
పెన్షన్ ఇవ్వటానికి కుంటి సాకులు చెబుతూ తప్పించుకుంటున్నారని దుయ్యబడ్డారు.. 
ఈ కార్యక్రమాన్ని ఇంత విజయవంతం చేసిన ప్రతి జనసైనికులకి తెలుగుదేశం 
బిజెపి కార్యకర్తలకి ప్రత్యేక అభినందనలు తెలియజేశారు. ఈ కార్యక్రమానికి ముఖ్య 
అతిథులుగా పెదకూరపాడు నియోజకవర్గ జనసేన సమన్వయకర్త యర్రంశెట్టి 

రామకృష్ణ, డాక్టర్ రాయపాటి సాయి కృష్ణ, సుధా సాంబశివరావు, 5 మండలాల అధ్యక్షులు, ఉపాధ్యక్షులు, కార్యదర్శులు, గ్రామ అధ్యక్షులు నాయకులు వీరమహిళలు అధిక సంఖ్యలో 
పాల్గొని ఈ కార్యక్రమాన్ని విజయవంతం చేశారు.

వైసీపీ ఓడిపోవాలని వైసీపీ వాళ్ళే అనుకుంటున్నారు
• కాకినాడ పార్లమెంట్ కమిటీ సభ్యులతో జనసేన ప్రధాన కార్యదర్శి శ్రీ కె.నాగబాబు
శతఘ్ని న్యూస్:  అధికారంలో ఉన్న వైసీపీ ప్రభుత్వం ఓడిపోవాలని వైసీపీ వాళ్ళే అనుకుంటున్న పరిస్థితి 
ఆంధ్రప్రదేశ్ రాష్ట్రంలో నెలకొని ఉన్నదని జనసేన పార్టీ ప్రధాన కార్యదర్శి శ్రీ కె. నాగబాబు గారు వ్యాఖ్యానించారు. 
నేను అవినీతిపరుడినే.. కానీ అంత ఎక్కువ అవినీతి పరుడిని కాదు అని వైసీపీ అవినీతి నాయకులు అవినీతిలో 
కూడా గొప్పలు చెప్పుకొంటున్నారని ఎద్దేవా చేశారు. కాకినాడ లోక్ సభ కూటమి అభ్యర్థి శ్రీ తంగెళ్ల ఉదయ్ 
శ్రీనివాస్ నేతృత్వంలో కాకినాడ పార్లమెంట్ కమిటీ సభ్యులు శనివారం పిఠాపురంలో శ్రీ నాగబాబు గారిని 
మర్యాద పూర్వకంగా కలిశారు. ఈ సందర్భంగా శ్రీ నాగబాబు గారు మాట్లాడుతూ.. ప్రకృతి విధ్వంసం 
చేయొద్దని అడ్డు పడిన జర్నలిస్టులను ఇసుక లారీలు కింద పడేసి తొక్కి చంపాలన్న ద్వారంపూడి చంద్రశేఖరరెడ్డి 
లాంటి వారిని ఓడించాలని పిలుపునిచ్చారు. నీతి, నిజాయతీ, ధర్మం, త్యాగంతో ప్రజా ప్రయోజనకరమైన 
సిద్ధాంతాలతో పని చేస్తున్న జనసేన అధ్యక్షులు శ్రీ పవన్ కళ్యాణ్ గారి మీద అకారణంగా నోరు పారేసుకున్న 
దుర్మార్గుడు ద్వారంపూడి చంద్రశేఖరరెడ్డి అని దుయ్యబట్టారు. మైనింగ్ మాఫియాతో కాంట్రాక్టర్ల వద్ద వందల 
కోట్ల రూపాయలు దోచుకుంటున్న చలమలశెట్టి సునీల్ లాంటి వ్యక్తుల కంటే సొంత వ్యాపారాలతో వేలాది 
మంది నిరుద్యోగులకు ఉపాధి కల్పిస్తున్న శ్రీ తంగెళ్ళ ఉదయ్ శ్రీనివాస్ లాంటి వారిని గెలిపించుకుంటే కాకినాడ 
అభివృద్ధి సాధ్యం అవుతుందని అన్నారు. ఈ కార్యక్రమంలో జనసేన పార్టీ నేతలు శ్రీ వేములపాటి అజయ్ 
కుమార్, శ్రీ మర్రెడ్డి శ్రీనివాస్, కాకినాడ జిల్లా నాయకులు శ్రీ తోట సుధీర్, శ్రీ మల్లాడి రాజేంద్ర, శ్రీ బడే కృష్ణ, 
శ్రీ అట్ల సత్యనారాయణ, శ్రీమతి దారపు శిరీష, శ్రీమతి మిరియాల హైమావతి, వివిధ మండలాల అధ్యక్షులు, 
వార్డు అధ్యక్షులు, పార్టీ ప్రతినిధులు, జన సైనికులు, వీర మహిళలు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://www.youtube.com/c/ShataghniNEWS
https://twitter.com/sataghninews

టిడిపితోనే అభివృద్ధి సాధ్యం
శతఘ్ని న్యూస్: మనుబోలు 
మండలంలోని యాచవరం 
గ్రామంలో సార్వత్రిక 
ఎన్నికల్లో టీడీపీని గెలిపిస్తే 
చంద్రబాబు రాష్ట్రాన్ని 
అభివృద్ధి పధంలో తీసుకువెళ్లి 
ప్రజలకు సంక్షేమం 
అందిస్తారని సోమిరెడ్డి శృతి 
రెడ్డి అన్నారు. మంగళవారం 

సాయంత్రం మనుబోలు మండలంలోని యాచవరం గ్రాంమంలో ఆమె స్థానిక 
టిడిపి నాయకులతో కలిసి ఇంటింటి ప్రచారం నిర్వహించారు. ఆమె ఈ సందర్భంగా 
మాట్లాడుతూ సర్వేపల్లి నియోజకవర్గంలో టిడిపి అభ్యర్దిగా సోమిరెడ్డి చంద్రమోహన్ 
రెడ్డి పోటీ చేస్తున్నారని, ఆయనను గెలిపిస్తే సమస్యలన్నీ పరిష్కారం అవుతాయని హామీ 
ఇచ్చారు. తాను ఏక్కడికి వెళ్లి ప్రచారం చేసిన టిడిపికి మంచి స్పందన వస్తుందని, సోమిరెడ్డి 
గెలుపు ఖాయమన్నారు. మనుబోలు పంచాయతీలో మురికి కాలువలు అద్వాన్నంగా 
ఉన్నాయని, సరిగా నిర్మాణాలు చేపట్టకపోవడంతో నీరు వెళ్లక ప్రజలు తీవ్ర అవస్థలు 
పడుతున్నారని, వీధి లైట్లు వెలగకపోవడంతో ఇబ్బందులు పడుతున్నారని అన్నారు. టిడిపి 
అధికారంలోకి వచ్చిన వెంటనే అన్ని సమస్యలను త్వరితగతిన పరిష్కరిస్తామన్నారు. ఆమె 
వెంట టిడిపి నాయకులు తిరుపతి పార్లమెంట్ ప్రధాన కార్యదర్శి పచ్చిపాల రామిరెడ్డి, 
రాష్ట్రరైతు ప్రధాన కార్యదర్శి రాయపాటి కిరణ్ కుమార్, దండు చంద్ర శేఖర్ రెడ్డి, సాని 
వెంకట రమణయ్య, చేరెడ్డి కోదండరామి రెడ్డి, కలికి రమేష్ రెడ్డి, సుధీర్ రెడ్డి, బీసీ మండల 
అధ్యక్షుడు చల్లగిరి ప్రసాద్, గుంజి సతీష్, గుంజి వెంకటేశ్వర్లు, శివుడు రాజా గౌడ్, బిజెపి 
మండలాధ్యక్షుడు వెంకట కృష్ణారెడ్డి, జనసేన నాయకులు ప్రసాద్, జాకీర్, కోటిరెడ్డి, 
ఖాదర్ వల్లీ, శ్రీను, సురేష్, శ్రీకాంత్ మరియు టీడిపి కార్యకర్తలు చింతల వెంకటేశ్వర్లు, 
పుట్ట మస్తాన్, తదితరులు పాల్గొన్నారు. ప్రతి ఇంటా శృతి రెడ్డి రాకను ఘన స్వాగతం 
పలికారు. ముఖ్యంగా తెలుగుదేశం అభిమానులు వారి అభిమానాన్ని విడిది మరియు 
శాలువా, పూలమాలలతో సత్కరించారు. శ్రుతి రెడ్డి కూడా ఈ ఆనందాన్ని పంచుకుంటూ.. 
ప్రతి రోజూ వచ్చి పొత్తులో భాగంగా అండగా వున్న మనుబోలు జనసైనికులను కూడా 
అభినందించారు.

దుర్గాడ యూత్ సభ్యులకు
క్రికెట్ కిట్ లను పంపిణీ చేసిన జ్యోతుల

శతఘ్ని న్యూస్:  పిఠాపురం 
నియోజవర్గం: దుర్గాడ 
గ్రామ యూత్ సభ్యుల 
కోరిక మేరకు “నమస్తే 
అన్నా వెజిటబుల్” కత్తిపూడి 
అధినేత జ్యోతుల సురేష్ 
తన స్వంత నిధులతో క్రికెట్‌ 
కిట్ పంపిణీ కార్యక్రమానికి 

జ్యోతుల సురేష్ ఆహ్వనం మేరకు జనసేన ఉమ్మడి తూర్పుగోదావరి జిల్లా కార్యదర్శి 
జ్యోతుల శ్రీనివాసు కిట్ పంపీణీ కార్యక్రమానికి హజరైయి జ్యోతుల సురేష్ ఏర్పాటు 
చేసిన క్రికెట్‌ కిట్ ను జనసేన ఉమ్మడి తూర్పుగోదావరి జిల్లా కార్యదర్శి జ్యోతుల శ్రీనివాసు 
చేతులపై దుర్గాడ యూత్ సభ్యులకు అందజేశారు. ఈ సందర్భంగా జ్యోతుల శ్రీనివాసు 
యువకులను, క్రీడకారులను ఉద్దేశించి మాట్లాడుతూ యువకులు క్రీడలు పట్ల మక్కువ 
కల్గి మంచి గుర్తింపు సాధించి మీకు జన్మనిచ్చిన తల్లిదండ్రులకు మీరు జన్మించిన దుర్గాడ 
గ్రామానికి మంచి పేరు, ప్రతిష్టలు తెవాలని ఆయన కోరారు. ఈ కార్యక్రమంలో వట్టూరి 
శ్రీను, మంతెన గణేష్, సకినాల లచ్చబాబు, కొప్పుల చక్రధర్, ఇంటి తమ్మారావు, కొసిరెడ్డి 
ఆదినారాయణ, యువ క్రీడాకారులు సిహెచ్ నాగేశ్వరుడు, ఎన్ గణపతి, ఎన్ గనిబాబు, 
వి శ్రీను, వి సిద్దేశ్వరుడు, సిహెచ్ రమణ, నాగబాబు, జీవీఎంఎస్ హరీష్, ఆర్ ప్రసాద్, వీ 
రమేష్ కోలా నాని తదితరులు పాల్గొన్నారు.

తిలక్ నగర్ లో ప్రజా సంకల్ప యాత్ర
ఏలూరు నియోజకవర్గం 47వ డివిజన్ తిలక్ నగర్ లో ప్రజా సంకల్ప యాత్రను నిర్వహించిన 
ఉమ్మడి కూటమి అభ్యర్థి బడేటి రాధాకృష్ణయ్య (చంటి)
శతఘ్ని న్యూస్: ఏలూరు: పది రోజుల నుంచి ఏలూరులోని ప్రజలు మంచినీరు లేక 
అల్లాడుతుంటే పరిపాలకులు, ఎమ్మెల్యే ఆళ్ళనాని నిద్రావస్థలో ఉన్నారని ఉమ్మడి కూటమి 
అభ్యర్థి బడేటి చంటి మండిపడ్డారు. స్థానిక 47వ డివిజన్ పరిధిలోని తిలక్ నగర్ శనివారం 
సంకల్ప యాత్రలో ఆయన పాల్గొన్నారు. ఈ సందర్భంగా బడేటి చంటి మాట్లాడుతూ 
రాష్ట్ర ప్రజలకు అన్ని విషయాలు తెలియాలి. జరుగుతున్న పరిణామాలపై ప్రజల్ని చైతన్య 
పరచాలి. ప్రజలు కూడా చైతన్యవంతులవుతున్నారు. అందరు కూడా స్వేచ్ఛగా బయటికి 
వచ్చి వారి గళాన్ని మాకు వినిపిస్తున్నారు.. పవన్ కళ్యాణ్ గారు, చంద్రబాబు నాయుడు 
గారు ఒక ఆశయం కోసం ప్రజలు గెలవాలనే నినాదంతో జనాల్లో తిరుగుతున్నారని, 
ప్రజలందరూ కూడా సహకరించడానికి ముందుకొస్తున్నారు.. రానున్న రోజుల్లో ఈ సైతాన్ 
ప్రభుత్వాన్ని గద్దె దింపడానికి ఎవరి వంతు వారు బాధ్యతలు సక్రమంగా నెరవేర్చాలని, 
తప్పనిసరిగా వైసీపీ ప్రభుత్వానికి గుణపాఠం చెప్పాలని, మే 13వ తేదీన జరిగే ఎన్నికల్లో 
జనసేన టిడిపి బిజెపి పార్టీల కార్యకర్తలందరూ కూటమికి పట్టం కట్టాలని, శక్తివంచన 
లేకుండా పనిచేయాల్సిన అవశ్యకత ఎంతైనా ఉందని బడేటి చంటి వివరించారు.. తిలక్ 
నగర్ లో సానిటైజర్ వ్యవస్థ మరుగున పడి పూర్తిగా నిర్వీర్యం అయింది.. ఏలూరులో 
పది రోజుల నుండి కనీసం మంచినీరు దొరికే పరిస్థితి లేదని, అనేకమంది ప్రజలు నీరు 
లేక అల్లాడుతుంటే పరిపాలకులు ఎమ్మెల్యే ఆళ్ళనాని మొద్దు నిద్రలో ఉన్నారని ఆయన 
మండిపడ్డారు.. వేసవి కాలం వచ్చిందని, ముందు చూపులేని నాయకులు కనీసం ట్యాంకర్ 
కానీ నీటి సదుపాయాలు కల్పించలేని పరిస్థితిలో ఉన్నారని, ప్రజా నాయకులైతే మొద్దు 
నిద్ర పోతున్నారని, వీళ్ళందరికీ రాష్ట్రవ్యాప్తంగా గుణపాఠం చెప్పడానికి మీరంతా సిద్ధంగా 
ఉండాలని డివిజన్ వాసులకు పిలుపునిచ్చారు. మా డివిజన్ లోకి ఆళ్ళనాని వస్తే ఖచ్చితంగా 
వారిని నిలదీస్తామని ఇక్కడి స్థానికులు చెబుతున్నారని, బాధ్యతాయుతమైన ప్రభుత్వాన్ని 
ఎన్నుకుంటామని, దానికి ప్రతి ఒక్కరూ బాధ్యత తీసుకోవాలని కోరారు. దివంగత నేత 
స్వర్గీయ మా అన్నగారైన బడేటి బుజ్జి గారు ఉన్నప్పుడు ఏ విధంగా అయితే మేము అభివృద్ధి 
చేశామో, ఏ విధమైన సదుపాయాలను ప్రజలకు కల్పించామో, ఇప్పుడు కూడా అలాంటి 
పరిపాలనను ప్రజలకు అందిస్తామని మీడియా ముఖంగా తెలియజేస్తున్నామని అన్నారు.. 
ఇప్పుడు ఏలూరులో బడేటి బుజ్జిగారి రుణం తీర్చుకునే అవకాశం ప్రజానీకానికి వచ్చిందని 
కూటమి అభ్యర్థులను భారీ మెజార్టీతో గెలిపించాలని ఆయన కోరారు.. ఈ కార్యక్రమంలో 
వివిధ హోదాల్లో ఉన్న తెలుగుదేశం పార్టీ నాయకులతో పాటు నగర ప్రధాన కార్యదర్శి 
సరిది రాజేష్, రెడ్డి గౌరీ శంకర్, బొత్స మధు, ఎట్రించి ధర్మేంద్ర, నిమ్మలశ్రీనివాసు, 
నూకలసాయిప్రసాద్, జనసేన రవి, కురెళ్ళ భాస్కర్, అరవింద్, మేక సాయి, దాసరి 
శ్రీరామ్, వాసు నాయుడు వీరమహిళలు తుమ్మపాలఉమాదుర్గ, గుదే నాగమణి మరియు 
భారీ సంఖ్యలో తెలుగుదేశం జనసేన పార్టీల నాయకులు కార్యకర్తలు పాల్గొన్నారు.

రాధేయపాలెం గ్రామంలో 
జనసేన పార్టీలో చేరికలు

శతఘ్ని న్యూస్: రాజానగరం నియోజకవర్గం: రాజానగరం మండలం, రాధేయపాలెం గ్రామంలో 
ఎస్సీ సామాజిక వర్గానికి చెందిన పలువురు నాయకులు రాధేయపాలెం గ్రామ జనసేన పార్టీ 
ప్రెసిడెంట్ ఆధ్వర్యంలో రాజానగరం నియోజకవర్గ జనసేన తెలుగుదేశం బిజెపి పార్టీల ఉమ్మడి 
ఎమ్మెల్యే అభ్యర్థి శ్రీ బత్తుల బలరామకృష్ణ గారి సమక్షంలో జనసేన పార్టీలో చేరడం జరిగింది. 
వీరందరికీ జనసేన పార్టీ కండువా కప్పి పార్టీలోకి సాధారంగా ఆహ్వానించిన బత్తుల బలరామకృష్ణ. 
ఈ కార్యక్రమంలో తెలుగుదేశం పార్టీ అధ్యక్షులు కంటే దొరబాబు, మల్లిడి త్రినాథరెడ్డి, పాతూరి 
బాబీ, వాసంశెట్టి సత్యనారాయణ, గుబ్బల చంద్రరావు, గుత్తుల గోవిందు, ఆనందరావు, చక్రవర్తి, 
గోసాల ఆనందరావు, గోసాల చక్రవర్తి, గోశాల పండు, పలివెల శివ, లంజపిల్లి బాపిరాజు, లంజపిల్లి 
గోవిందు, తన్నీరు సత్తిబాబు, జనసేన పార్టీ నాయకులు, కార్యకర్తలు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

టి.డి.పి, జనసేన, బిజెపిల ఉమ్మడి అభ్యర్థులను 
గెలిపించండి

శతఘ్ని న్యూస్: అల్లూరి 
జిల్లా, రంపచోడవరం 
నియోజవర్గం: అడ్డతీగల 
మండలం, పాపంపేట 
గ్రామంలో శనివారం 
యువతకి ఉద్యోగ 
అవకాశాలు కల్పించాలంటే 

మెరుగైన అభ్యర్థులను ఎంచుకోవాలని యువకులకు వివరించడం జరిగింది. 
తెలుగుదేశం జనసేన బిజెపి పార్టీలు ఉమ్మడి అభ్యర్థులు రంపచోడవరం నియోజవర్గం 
ఎమ్మెల్యే అభ్యర్థి శ్రీమతి మిరియాల శిరీష దేవి, అరకు పార్లమెంటరీ ఎంపీ అభ్యర్థి శ్రీమతి 
కొత్తపల్లి గీతలను అఖండ మెజారిటీతో గెలిపించాలని ప్రతి ఒక్కరికి కోరడం జరిగింది. 
ఈ కార్యక్రమంలో పాల్గొన్నవారు అడ్డతీగల మండలం జనసేన పార్టీ నాయకులు 
కుప్పాల జయరాం, పొడుగు సాయి, కట్ట ప్రసాద్ మరియు తదితరులు పాల్గొన్నారు.

ప్రజా గళం సభను విజయవంతం చెయ్యండి
శతఘ్ని న్యూస్: పెనమలూరు: కంకిపాడు టీడీపీ పార్టీ ఆఫీస్ లో శనివారం జరిగిన 
సమావేశంలో జనసేన పార్టీ నియోజకవర్గ సమన్వయకర్త ముప్పా రాజా మాట్లాడుతూ 
ఆదివారం సాయంత్రం పెద్ద మార్కెట్ సెంటర్ లో వైసీపీ విముక్త ఆంధ్ర ప్రదేశ్ 
ధ్యేయంగా జనసేన టీడీపీ బీజేపీ ఉమ్మడి ప్రచార సభగా “ప్రజా గళం” తో తెలుగుదేశం 
జాతీయ అధ్యక్షుడు నారా చంద్రబాబు నాయుడు ఉయ్యూరు సభలో పాల్గొననున్నారు. 
కావున జనసైనికులు, బీజేపీ నాయకులు కార్యకర్తలు అభిమానులు ఈ సభలో పాల్గొని 
విజయవంతం చేయవలసిందిగా మనవి చేసారు. ఈ కార్యక్రమంలో తెలుగుదేశం 
మండల అధ్యక్షులు సుదిమిళ్ల రవీంద్ర, బీజేపీ మండల అధ్యక్షులు పువ్వాడ కృష్ణ 
మోహన్, కంకిపాడు జనసేన గ్రామ అధ్యక్షులు బోయిన నాగరాజు, ఉమ్మడి నాయకులు 
వెలగపూడి శంకర్ బాబు, మద్దాలి రామచంద్ర రావు, తుమ్మలపల్లి హరి కృష్ణ, 
యలమంచిలి కిషోర్ బాబు, అన్నే దనయ్య, పులి శ్రీను, కొట్టెలు వెంకటేశ్వర రావు, 
యేనుగ జయ ప్రకాష్, వినయ్ లు ఆదివారం కార్యక్రమం విజయవంతం చేసే దిశగా 
కార్యాచరణ రూపొందించుకున్నామని తెలిపారు.

చంద్రబాబు నాయుడుని కలిసిన బర్మా ఫణి బాబు
శతఘ్ని న్యూస్: ఏలూరు 
జిల్లా, గోపాలపూరం 
ని యో జ క వ ర ్ గం లో 
నల్లజర్ల ఫంక్షన్ హల్ లో 
జరిగిన ఎన్డీఏ కూటమి 
ఏలూరు పార్లిమెంట్ 
ని యో జ క వ ర్ గా ల 
ఇంచార్జిల సమన్వయ 
మీటింగ్ లో 
తెలుగుదేశం జాతీయ 

అధ్యక్షులు నారా చంద్రబాబు నాయుడుని కలిసిన బర్మా ఫణి అనంతరం చంద్రబాబు 
గారు నూజివీడు నియోజకవర్గంలో కూటమి అభ్యర్ధి కొలుసు పార్థ సారథి ఇరు పార్టీల 
ఇంచార్జిలతో సమన్వయంతో కలిసి ఎలాంటి విభేదాలు లేకుండా పనిచేసి విజయం 
సాధించాలని, ఇరు పార్టీల నేతలకు తెలుగుదేశం జాతీయ అధ్యక్షులు నారా చంద్రబాబు 
నాయుడు సూచించి, నల్లజర్లలో జరిగిన ఎన్డీఏ ఏలూరు పార్లమెంటరీ సమన్వయ మీటింగ్ 
లో పాల్గొన్నారు. వారితో పాతు ఈ సమావేసంలో నూజివీడు నియోజకవర్గ కూటమి 
అభ్యర్ధి కొలుసు పార్థసారథి, నూజివీడు నియోజకవర్గం జనసేన పార్టీ సమన్వయకర్త 
బర్మా ఫణిబాబు, మాజీ ఏఎంసీ చైర్మన్ కాపా శ్రీను పాల్గొన్నారు.

తెలుగుదేశం పార్టీకి శెట్టిబలిజలు పూర్తి 
సహకారం అందించాలి

శతఘ్ని న్యూస్: కోనసీమ జిల్లా: తెలుగుదేశం దేశం పార్టీకి వెన్ను దన్నుగా నిలిచే విధంగా 
శెట్టిబలిజలు సమాయత్తం అవ్వాలని రామచంద్రపురం టిడిపి అభ్యర్థి వాసంశెట్టి సుభాష్ 
పిలుపునిచ్చారు. అమలాపురం నియోజకవర్గం పేరూరు గ్రామ బి.ఆర్. కె ఫంక్షన్ హాల్ 
వద్ద టీడీపీ రాష్ట్ర కార్యదర్శి పెచ్చేట్టి చంద్రమౌళి అధ్యక్షతన జరిగిన సమావేశంలో 
శెట్టిబలిజ సామాజిక వైసీపీ నాయకులు బొంతు సత్తిబాబు, గుత్తుల ప్రసాద్, దొంగ 
నాగరాజు, గుబ్బల విజయ్, గుత్తుల కృష్ణ, దొంగ వీరబాబు, బొంతు శ్రీను, వాసంశెట్టి 
చినబాబు, దొంగ శ్రీను వారితో పాటు సుమారు 300మంది వైసీపీ కార్యకర్తలు టీడీపీ లో 
చేరారు. ఈ కార్యక్రమంలో అమలాపురం టిడిపి అభ్యర్థి అయితాబత్తుల ఆనందరావు, 
నాయకులు మెట్ల రమణ బాబు, అల్లాడ స్వామి నాయుడు, చిక్కాల గణేష్, మంతా 
ఫణి, పెచ్చేట్టి విజయలక్ష్మి, మల్లుల పోలయ్య, బొర్రా ఈశ్వరరావు, గంధం పల్లంరాజు, 
మట్ట ప్రభాకర్, చెరుకూరి సాయి రామ్, అకుల బుజ్జి పొలామూరి ధర్మపాల్, మొయిల 
శివ, దేవరపల్లి వీరేష్ కుమార్,కడలి వెంకటేశ్వరరావు, చోళ్లంగి సాయిబాబు, దొంగ 
శ్రీను, పెద్దిరెడ్డి రాము, అబ్బాయివెంకన్న, తాళ్లబత్తుల అప్పలాచార్యులు, నాగమానస, 
పెచ్చేట్టికన్నా తదితరులు పాల్గొన్నారు.

దగ్గుపాటి పురందేశ్వరిని మర్యాదపూర్వకంగా 
కలిసిన బత్తుల

శతఘ్ని న్యూస్: రాజానగరం: రాజమహేంద్రవరం చెరుకూరి ఫంక్షన్ హల్ నందు 
రాజమహేంద్రవరం పార్లమెంటరీ బీజేపీ, జనసేన, తెలుగుదేశం పార్టీల ఉమ్మడి అభ్యర్థి 
శ్రీమతి దగ్గుపాటి పురందేశ్వరిని మర్యాదపూర్వకంగా కలిసిన రాజానగరం నియోజకవర్గం 
జనసేన-తెలుగుదేశం-బీజేపీ పార్టీల ఉమ్మడి ఎమ్మెల్యే అభ్యర్థి బత్తుల బలరామకృష్ణ, 
జనసేన పార్టీ యువజన నాయకులు తోట పవన్ కుమార్. ఈ కార్యక్రమంలో జనసేన, 
తెలుగుదేశం, బిజెపి పార్టీ నాయకులు, కార్యకర్తలు, జనసైనికులు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS


ఆదివారం, 07 ఏప్రిల్ 2024

శతఘ్ని న్యూస్ వాట్సప్ నంబర్: +91 9440176789

భారీ విజయం దిశగా “బత్తుల” అడుగులు
కలవచర్ల గ్రామంలో వైసీపీ కి బిగ్ షాక్
మాజీ గ్రామ ప్రెసిడెంట్ ఎర్ని సత్తిబాబు వైసీపీకి రాజీనామా
“బత్తుల” సమక్షంలో జనసేన పార్టీలో చేరిక, ఇదే దారిలో మరి కొంతమంది కీలక నేతలు
భారీ విజయంతో రికార్డు సృష్టించే విధంగా “బత్తుల”కు ప్రజా మద్దతు
మంచి విజన్ కలిగిన నాయకుడిగా అన్ని వర్గాలను ఆకర్షించడంలో బలరాముడు విజయవంతం
అన్ని గ్రామాల్లో “బత్తుల” విజయానికి కలిసొస్తున్న సమీకరణలు
అగ్నికి వాయువు తోడైనట్లు “బొడ్డు” “బత్తుల” కాంబినేషన్ సూపర్ హిట్…
అందరినీ కలుపుకొని వెళ్లే నేర్పు ఆయన సొంతం
ఇప్పటికీ చాలా గ్రామాల్లో పూర్తీగా పట్టు కోల్పోయిన వైసీపీ
రాజానగరం నియోజకవర్గం లో వైసిపి కుంభస్థలాన్ని పూర్తిస్థాయిలో కకావికలం చేస్తున్న “బొడ్డు” 
పిలుపు, “బత్తుల” గెలుపు నినాదం
సమిష్టిగా భారీ గెలుపే లక్ష్యంగా ముందుకు కదులుతున్న జనసేన, టిడిపి, బీజేపీ శ్రేణులు
రానున్న వారం రోజుల్లో వైసీపీ నుండి మరిన్ని చేరికలతో ఎన్నికలకు ముందే “విజయోత్సవం” 
చేసుకునే స్థాయిలో కూటమి

“బత్తుల బలరామకృష్ణ” సృష్టిస్తున్న జనప్రభంజనానికి చిన్నాభిన్నమైన ‘జక్కంపూడి’ క్యాడర్
శతఘ్ని న్యూస్: రాజానగరం నియోజకవర్గం: రాజానగరం మండలం, కలవచర్ల గ్రామంలో.. గత పంచాయతీ ఎన్నికల్లో 650 పైచిలుకు ఓట్ల తేడాతో భారీ విజయం సాధించి రాజకీయంగా 
మంచిపట్టున్న ఎర్ని సత్తిబాబు గారు (మాజీ గ్రామ పంచాయితీ ప్రెసిడెంట్, వైసీపీ) సీనియర్ నాయకులు ఓశెట్టి సూర్యచంద్రరావు, అండుబోయిన సింహాచలం, అండుబోయిన రమణ, 
కొండా వెంకటరమణ అరాచక పాలన చేస్తున్న వైసిపి పార్టీని వీడి.. జనసేన, తెలుగుదేశం, బిజెపి పార్టీల ఉమ్మడి ఎమ్మెల్యే అభ్యర్థి బత్తుల బలరామకృష్ణ సమక్షంలో జనసేన పార్టీలో 
చేరారు. వారందరికీ కండువా వేసి సాదరంగా పార్టీలోకి ఆహ్వానించారు “బత్తుల”. ఈ కార్యక్రమంలో కలవచర్ల గ్రామ టిడిపి సీనియర్ నాయకులు, జనసేన పార్టీ నాయకులు, 
కార్యకర్తలు పాల్గొన్నారు.

మదనపల్లిలో జనసేన కార్యాలయానికి విచ్చేసిన 
కిరణ్ కుమార్ రెడ్డి

శతఘ్ని న్యూస్: మదనపల్లి: 
కమ్మవీధిలో జనసేన పార్టీ 
కార్యాలయానికి విచ్చేసిన 
మాజీ ముఖ్యమంత్రి 
వర్యులు బీజేపీ, జనసేన, 
టీడీపీ పార్టీల రాజంపేట 
పార్లమెంట్ ఉమ్మడి 
అభ్యర్థి కిరణ్ కుమార్ 
రెడ్డికి జనసేన పార్టీ 
రాయలసీమ కో కన్వీనర్ 
గంగారపు రామదాస్ 

చౌదరి శాలువా కప్పి, పుష్పగుచ్చం అందచేసి ఘన స్వాగతం పలికారు. అనంతరం 
జనసేన పార్టీ రాయలసీమ కో కన్వీనర్ గంగారపు రామదాస్ చౌదరి గారు జనసేన, 
టీడీపీ పార్టీ నాయకులు కార్యకర్తలను పరిచయం చేసి అత్యధిక మెజారిటీతో కిరణ్ 
కుమార్ రెడ్డి గారి గెలుపుకు, 7 నియోజకవర్గాల ఎమ్మెల్యే గెలుపుకు కృషి చేయాలనీ 
నాయకులు కార్యకర్తలకు సూచించడం జరిగింది. ఈ కార్యక్రమంలో ఉమ్మడి చిత్తూరు 
జిల్లా ప్రధాన కార్యదర్శి జంగాల శివరాం, రాష్ట్ర చేనేత ప్రధాన కార్యదర్శి అడపా 
సురేంద్ర, జిల్లా జాయింట్ సెక్రటరీ లు సనా ఉల్లా, గజ్జల రెడ్డెప్ప, రూరల్ మండలం 
అధ్యక్షులు గ్రానైట్ బాబు, రామసముద్రం మండలం అధ్యక్షులు చంద్రశేఖర, నిమ్మనపల్లి 
మండలం అధ్యక్షులు ప్రదీప్ సింగ్, తెలుగుదేశం నాయకులు తాళ్ల గిరి, రవి, పట్టణ 
ఉపాధ్యక్షులు పురం నగేష్, కొలిమి ప్రసాద్, రూరల్ ఉపాధ్యక్షులు చంద్రశేఖర్, కుమార్, 
రామసముద్రం మండలం ఉపాధ్యక్షులు చాకలి విశ్వనాధ్, గడ్డం లక్ష్మిపతి జనసేన 
సీనియర్ నాయకులు తోట కళ్యాణ్, రూరల్ ప్రధాన కార్యదర్శి గండికోట లోకేష్, 
రూరల్ ప్రధాన కార్యదర్శి పవన్ శంకర, వీరమహిళలు పట్టణ ప్రధాన కార్యదర్శి 
కావలి రెడ్డెమ్మ, పట్టణ రూరల్ జనరల్ సెక్రటరీ నాగవేణి, పద్మావతి, సరోజ, పట్టణ 
ప్రధాన కార్యదర్శి జవిలి మోహన్ కృష్ణ, వరికోళ్ల నాగరాజు, రాజారెడ్డి, లవన్న, సెక్రటరీ 
మేకలచెర్వు అర్జున, రామసముద్రం ప్రధాన కార్యదర్శి క్రాంతి బంగారం, అఫ్రోజ్ ఖాన్, 
సెక్రటరీ జయ, గంగులప్ప, గోపాలకృష్ణ, జాయింట్ సెక్రటరీ మారప్ప నాయక్, శ్యామ్, 
మల్లికార్జున, ఇంకా అధిక సంఖ్యలో జనసేన, తెలుగుదేశం నాయకులు, కార్యకర్తలు 
తదితరులు పాల్గొన్నారు.

ఘనంగా నాదెండ్ల జన్మదినోత్సవ వేడుకలు
శతఘ్ని న్యూస్: తెనాలి నియోజకవర్గం: 
జనసేన, టీడీపీ, బీజేపీకూటమి అభ్యర్థి 
పూర్వపు అసెంబ్లీ స్పీకర్ పీఏసీ చైర్మన్ నాదెండ్ల 
మనోహర్ జన్మదినోత్సవ వేడుకలు తెనాలి 
నియోజకవర్గ కార్యాలయంలో అత్యంత 
వైభవంగా నిర్వహించడం జరిగింది. ఈ 
నేపథ్యంలో జనసేన పార్టీ ఉమ్మడి శ్రీకాకుళం 
జిల్లా అధ్యక్షులు, జనసేన రాష్ట్ర కార్యదర్శి 
పిసిని చంద్రమోహన్, జనసేన రాష్ట్ర కార్యదర్శి 

బోడపాటి శివధత్త, శ్రీకాకుళం జిల్లా నాయకులు, ప్రోటో్కాల్ ఉత్తరాంధ్ర కోఆర్డినేటర్ గర్భాన 
సత్తిబాబు, అధిక సంఖ్యలో తూర్పుకాపు సంఘ నాయకులు, జనసైనికులు, వీరమహిళలు, 
జన్మదినోత్సవ శుభాకాంక్షలు తెలియజేశారు.

గంగవరం గ్రామంలో భవిష్యత్ గ్యారంటీ 
కార్యక్రమం

శతఘ్ని న్యూస్: ఉరవకొండ: 
బెలుగుప్ప మండలం, గంగవరం 
గ్రామంలో తెలుగుదేశం పార్టీ 
ఆధ్వర్యంలో భవిష్యత్తు గారింటి 
కార్యక్రమంలో ఉరవకొండ 
నియోజకవర్గ శాసనసభ్యులు 
పయ్యావుల కేశవ తనయుడు 
విజయ్ సింహ ప్రతి ఇంటికి వెళ్లి 
తెలుగుదేశం పార్టీ సైకిల్ గుర్తుకు 
ఓటు వేయాలని అలాగే అభివృద్ధి 

తెలుగుదేశం జనసేన బిజెపి కూటమితోనే సాధ్యమని ప్రజలకు తెలియజేశారు. 
చంద్రబాబు నాయుడు గెలిచిన తర్వాత పెన్షన్ 4000 రూపాయలు చేస్తారని అలాగే 
విద్యార్థులకు ఇంటిలో ఎంతమంది ఉంటారు కొంతమందికి 15000 అందిస్తారని 
తెలియజేశారు. ఈ కార్యక్రమంలో తెలుగుదేశం పార్టీ నాయకులతో పాటు జనసేన పార్టీ 
మండల అధ్యక్షుడు కాసంశెట్టి సుధీర్, జేన్నె మధు, తిప్పయ్య, శేఖర్, రవి నాయక్, వైభవ్ 
జనసైనికులు పాల్గొన్నారు.

నాదెండ్ల కు శుభాకాంక్షలు తెలిపిన తిరుపతి 
అనూష

శతఘ్ని న్యూస్: విజయవాడ: జనసేన పార్టీ 
పొలిటికల్ అఫైర్స్ కమిటీ చైర్మన్ నాదెండ్ల 
మనోహర్ పుట్టినరోజు సందర్భంగా జనసేన 
పార్టీ ప్రచార కమిటీ విజయవాడ అర్బన్ 
కోఆర్డినేటర్ తిరుపతి సురేష్ 42వ డివిజన్ 
అధ్యక్షురాలు తిరుపతి అనూష తెనాలి పార్టీ 
కార్యాలయంలో నాదెండ్ల మనోహర్ ను కలిసి 
పుట్టినరోజు శుభాకాంక్షలు తెలియజేసారు.

అంగరంగ వైభవంగా నాదెండ్ల పుట్టినరోజు వేడుకలు
శతఘ్ని న్యూస్: తెనాలి అసెంబ్లీ ఉమ్మడి పార్టీల అభ్యర్థి 
జనసేన పార్టీ పి.ఏ.సి. ఛైర్మన్ నాదెండ్ల మనోహర్ పుట్టినరోజు 
రోజు సందర్భంగా శనివారం జనసేన పార్టి గుంటూరు జిల్లా 
ప్రధాన కార్యదర్శి ఉప్పు వెంకటరత్తయ్య గుంటూరు పట్టణ 
ఉపాధ్యక్షులు చింతా రేణుకా రాజు ఆయన కార్యాలయంలో 
మర్యాద పూర్వకంగా కలిసి అభినందనలు తెలియజేయసినారు. 
ఈ సందర్భంగా ఉప్పు వెంకటరత్తయ్య మాట్లాడుతూ రానున్న 
ఎన్నికల్లో తెలుగుదేశం, జనసేన, బి.జె.పి. పార్టీల కార్యకర్తలు, 

నాయకులు, వీరమహిళలు, అందరూ కలిసి అత్యధిక మెజారిటీతో నాదెండ్ల మనోహర్ ను 
గెలిపించుటకు సైనికులుగా పనిచేయాలని అన్నారు. చింతా రేణుకా రాజు మాట్లాడుతూ కళ్యాణ్ 
ఆశయాలకు అనుగుణంగా ప్రతి ఒక్కరూ పొత్తు ధర్మంలో భాగంగా చిన్న పెద్ద తారతమ్యం 
లేకుండా నాదెండ్ల ను గెలిపించి పవన్ కళ్యాణ్ కు గిఫ్టుగా ఇవ్వాలని అన్నారు . ఈ కార్యక్రమంలో 
అభిమానులు, కార్యకర్తలు, నాయకులు, వీరమహిళలు తదితరులు పాల్గొన్నారు.

https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

నరసాపురం 13, 14వ వార్డులలో మన కోసం మన నాయకర్
శతఘ్ని న్యూస్:  నరసాపురం పట్టణం 13, 14వ వార్డులలో మన కోసం మన నాయకర్ 
కార్యక్రమం నిర్వహించిన టీడీపీ, బీజేపీ పార్టీలు బలపరిచిన నరసాపురం నియోజకవర్గ 
జనసేన పార్టీ ఎమ్మెల్యే అభ్యర్థి బొమ్మిడి నాయకర్ మరియు వారి కుటుంబ సభ్యులు. ఈ 
సందర్భంగా ఆ వార్డులలో ప్రజలు డ్రైనేజీ వ్యవస్థ సరిగా లేకపోవడం వల్ల ఇబ్బందులు 
పడుతున్నట్టు తెలియజేశారు. ఈ కార్యక్రమంలో జక్కం బాబ్జీ, కోటిపల్లి వెంకటేశ్వరరావు, 
వలవల నాని, ఆకన చంద్రశేఖర్, వాతాడి రమేష్, గంటా కృష్ణ, పెమ్మాడి కిరణ్, తోట 
అరుణ, బొమ్మిడి సూర్యకుమారి, కొప్పాడ కృష్ణవేణి, పోలిశెట్టి నళిని, అంబటి అరుణ, 
భారతి సురేష్, పోలిశెట్టి సాంబ, కూనపరెడ్డి రామకృష్ణ, గణేశ్న శ్రీరామ్, మాధం వాసు, 
తోట శ్రీనివాస్, గ్రంధి నాని, గన్నాబత్తుల ప్రసాద్, షేక్ సలీం, తోట సురేష్, చిన్నయమ్మ, 
షాజహాన్, షేక్ కరీం మరియు నియోజకవర్గ జనసేన, టీడీపీ, బీజేపీ నాయకులు, 
కార్యకర్తలు, జనసైనికులు, వీరమహిళలు పాల్గొన్నారు.

బాల్యం రాజేష్ ఇంటికి విచ్చేసిన పత్తి 
చంద్రశేఖర్, అంబికా లక్ష్మీనారాయణ

శతఘ్ని న్యూస్: కళ్యాణదుర్గం: అనంతపురం జిల్లా జనసేన, టిడిపి, బిజెపి ఉమ్మడి 
పార్లమెంటు ఎంపీ అభ్యర్థి అంబికా లక్ష్మీనారాయణ & జనసేన పార్టీ జిల్లా ప్రధాన 
కార్యదర్శులు పత్తి చంద్రశేఖర్ కళ్యాణదుర్గం నియోజకవర్గం జనసేన పార్టీ ఇంచార్జ్ 
బాల్యం రాజేష్ ఇంటికి విచ్చేసిన సందర్భంగా ఇంచార్జ్ ఆధ్వర్యంలో జనసేన పార్టీ 
తరఫున స్వాగతం పలికి, మర్యాదపూర్వకంగా ఘనంగా సత్కరించి సమావేశం అవడం 
జరిగింది. ఈ కార్యక్రమంలో జనసేన పార్టీ మండల అధ్యక్షులు, ఉపాధ్యక్షులు, పట్టణ 
అధ్యక్షులు, మండల కమిటీ సభ్యులు, నాయకులు, జనసైనికులు, వీరమహిళలు 
పాల్గొన్నారు.

నాదెండ్ల కు శుభాకాంక్షలు తెలిపిన 
అమ్మిశెట్టి వాసు

శతఘ్ని న్యూస్: తెనాలి: జనసేన పార్టీ 
పొలిటికల్ అఫైర్స్ కమిటీ చైర్మన్ నాదెండ్ల 
మనోహర్ పుట్టినరోజు సందర్భంగా 
తెనాలిలో వారి కార్యాలయంలో 
మనోహర్ ను జనసేన పార్టీ రాష్ట్ర 
కార్యదర్శి & విజయవాడ తూర్పు 
నియోజకవర్గం సమన్వయకర్త అమ్మిశెట్టి 
వాసు మర్యాదపూర్వకంగా కలిసి జన్మదిన 
శుభాకాంక్షలు తెలియజేయడం జరిగింది.

వేస‌విలో ప్ర‌భుత్వం చ‌లివేంద్రాలు ఏర్పాట్లు చేయాలి
శతఘ్ని న్యూస్: చిలకలూరిపేట: 
పెరుగుతున్న ఎండ‌ల‌కు త‌గ్గ‌ట్లు అధికారులు 
ముంద‌స్తు తీసుకోవాల‌ని జ‌న‌సేన పార్టీ 
సెంట్రల్ ఆంధ్ర కో -కన్వీనర్ పెంటేల 
బాలాజి కోరారు. శ‌నివారం ఆయ‌న 
కార్యాల‌యంలో ఏర్పాటు చేసిన విలేక‌ర్ల 
స‌మావేశంలో బాలాజి మాట్లాడుతూ 
ఇప్ప‌టికే రాష్ట్రం నిప్పుల కొలిమిగా 
మారింద‌ని, రానున్న రోజుల్లో మ‌రింత‌గా 
ఎండ‌లు పెరిగే అవ‌కాశం ఉంద‌ని 
వాతావ‌ర‌ణ శాఖ హెచ్చ‌రిక‌లు జారీ 
చేసింద‌ని వెల్ల‌డించారు. ఈ త‌రుణంలో 

ప్ర‌జ‌ల‌కు అధికారులు అండ‌గా నిల‌వాల‌ని సూచించారు. గ‌తంలో స్వ‌చ్చంధ సంస్థ‌లు, 
వివిధ రాజ‌కీయ పార్టీలు చ‌లివేంద్రాలు ఏర్పాటు చేసేవ‌ని, ప్ర‌స్తుతం ఎన్నిక‌ల కోడ్ 
నేప‌థ్యంలో అటువంటి ప‌రిస్థితి లేద‌న్నారు. అధికారులే ముఖ్య కూడ‌ళ్ల‌లో చ‌లివేంద్రాలు 
ఏర్పాటు చేయాల‌ని డిమాండ్ చేశారు. వేసవి దృష్ట్యా బాటసారులు, వాహనదారుల 
దాహార్తిని తీర్చేందుకు ప్రభుత్వమే చలివేంద్రాలు ఏర్పాటు చేస్తుంద‌ని గుర్తు చేశారు. 
ప్రతి గ్రామ పంచాయతీలో అంగన్వాడీ కేంద్రాలు, పాఠశాలల్లో చలివేంద్రాలను 
ఏర్పాటు చేయాలని సూచించారు. బ‌స్టాండ్‌లు, ప్ర‌యాణికులు ర‌ద్దీగా ఉండే ప్రాంతాల్లో 
చ‌లివేంద్రాల ఏర్పాటుకు ప్రాధాన్య‌త ఇవ్వాల‌న్నారు. ప్ర‌భుత్వాసుప‌త్రి,పీహెచ్‌సీల‌లో 
వ‌డ‌దెబ్బ బాధితుల‌కు ప్ర‌త్యేక వ‌స‌తులు కేటాయించి, స‌త్వ‌ర చికిత్స‌కు ఏర్పాట్లు చేయాల‌ని 
సూచించారు. చికిత్స‌కు అవ‌స‌ర‌మైన మందులు అందుబాటులో ఉంచాల‌ని కోరారు. 
నీటి ఎద్ద‌డి నివార‌ణ‌కు చ‌ర్య‌లు చేప‌ట్టాలి. వేస‌విలో తాగునీటి ఎద్ద‌డికి అధికారులు 
య‌ద్ద ప్రాతిప‌దిక చ‌ర్య‌లు తీసుకోవాల‌ని కోరారు. గ్రామీణ ప్రాంతాల్లో చెరువులు 
ఎండిపోతున్నాయని, ప్ర‌జ‌లు క‌లుషిత నీరు తాగి అనారోగ్యం బారిన ప‌డ‌కుండా చ‌ర్య‌లు 
చేప‌ట్టాల‌న్నారు. సాగ‌ర్ జ‌లాలు విడుద‌ల చేసిన నేప‌థ్యంలో నీరు వృధా కాకుండా 
చెరువుల‌ను నింపు కోవాల‌ని సూచించారు. ప‌లు ప్రాంతాలో కుళాయిల ద్వారా నీరు 
విడ‌ద‌ల కాని ప‌రిస్థితి ఉంద‌ని, ఆయ ప్రాంతాల‌లో ట్యాంక‌ర్ల సంఖ్య‌ను పెంచాల‌ని 
కోరారు.

నాదెండ్ల కు శుభాకాంక్షలు తెలిపిన 
వరికూటి నాగరాజు

శతఘ్ని న్యూస్:   జనసేన పార్టీ పొలిటికల్ అఫైర్స్ 
కమిటీ చైర్మన్ నాదెండ్ల మనోహర్ పుట్టినరోజు 
సందర్భంగా దర్శి నియోజకవర్గ జనసేన 
నాయకులు వరికూటి నాగరాజు తెనాలి పార్టీ 
కార్యాలయంలో నాదెండ్ల మనోహర్ ను కలిసి 
పుట్టినరోజు శుభాకాంక్షలు తెలియజేసారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

